
Hamid Ali Baloch

Balutxera irakaslea Balutxistango Unibertsitatean

«Balutxe askok
lauzpabost hizkuntza
menderatzen ditu»

Balutxeek urduera, ingelesa, pastunera... hitz egiten dituzte, baina euren hizkuntzarekin,
balutxerarekin, nahikoa lan badute. Pakistango Gobernuak hitz eman zien eskoletan irakatsiko
zela balutxera, baina eskola pribatuak baino ez daude, balutxeen diruz hornituak.

e u *

BATZUK USTEKABEAN harrapatuko
ditu metal-detektore bat zeharkatu
behar izateak unibertsitate honetan
sartzeko. Bada, ez al da gauza bera
gertatzen, esaterako, AEBetako ins-
titutuetan? Baina “Lehenengo Mun-
dua” omen da hura, Pakistango hiti
honetatik oso urruti dagoena. Edo
ez. Hemendik, Quetta hiritik, ordu-
betera baino ez dago Afganistan,
“mundu aberats”’eko soldaduez
josita. Lurrazpiarekiko interesak

KARLOS ZURUTUZA

ekarri ditu hona; guk, aldiz, lurraren
gainekoa nahiago eta Balochekin
hitz egin dugu, ingelesez, baina guz-
tiz arrotza egiten zaigun hizkuntza
bati buruz. Balutxistan existitzen
bada, baita balutxera ere.

Nola deskribatuko zenuke balutxera
hizkuntza?

Balutxera hizkuntza indoeuroparra
da, hau da, gaztelania, errusiera edota
pastuneraren senidea, besteak beste.

‘ P

Goian Hamid Ali Baloch irakaslea, eta eskuinean, unibertsitateko ikasleak inguruko belardietan.

Kurduera eta farsiera ditu hizkuntza
antzekoenak, iraniar familiakoa baitu-
gu gurea. Adituen aburuz, balutxerak
sanskrito hizkuntzaren jatorriko
ahoskera mantendu du egundaino.

Balutxera arabiar-pertsiar alfabe-
toz idazten da, nahiz eta diasporako
idazle askok latindar alfabetoa era-
biltzen duten. Tamalez, oraindik ez
da adostu balutxera estandarra eta
idazle bakoitzak bere dialektoz idaz-
ten du.



“Balutxera indoeuroparra
da, hau da, gaztelania,
errusiera edota
pastuneraren senidea,
besteak beste”

Zein da hizkuntza honen egoera
Pakistanen?

Balutxistan Pakistanen eskuetara
1948an igaro zenean, Islamabadek
[Pakistango hiriburua] hitz eman
zuen balutxera eskolan irakatsiko
zela. Hein batean, neurria bete zen
1973. urte arte. Urte hartako konsti-
tuzioak irakaskuntza bermatzen
zuen, baina guztiz kontrakoa gerta-
tu da. Gaur egun gobernuak ez digu

inongo laguntzarik ematen.

Beraz?
Berriki hainbat eskola pribatutan hasi
dira balutxera irakasten, baina eskain-
tzen diren eskola urriak diru ekarpen
pribatuei esker gauzatzen dira. Esate
baterako, nite soldata hilean 22.000
errupiakoa (180 euro) da eta horieta-
tik 1.000 ematen dizkiet balutxeraren
sustapena bultzatzen duen hainbat
pertsonari. Quettan, hain zuzen,
badago ikasle talde bat zabalkundeaz
arduratzen dena. Euren betebeharre-
tako bat kontzientzia balutxea heda-
tzea da. Irakaslea naiz eta berebiziko
garrantzia ematen diot horri.
Bestalde, diasporak ere laguntzen
du. Bahtein, Oman, eta Dubai [Ara-
biar Emirerri Batuak]| arabiar
herrialdeetan balutxe asko dago eta
handik dirua iristen zaigu. Horri
eskerrak Balutxeraren Akademiak
balutxera-urduera hiztegia aurki
argitaratuko du. Akademiak 15-20
bat liburu argitaratzen ditu urtean.

Zer dakizu balutxeraren egoeraz Ira-
nen?

Antza, mendebaldeko Balutxistanen
ez dago argitalpenik batere. 1979ko

Hamid Al Baloch

Iran, Pakistan eta Afganistango
mugek banatutako herria da balu-
txea. Kurdueraren eta farsieraren
antzeko hizkuntza dute, eta gehie-
nak suni musulmanak dira. Errol-
da ofizialik ez dagoen arren, 15-
20 milioi direla kalkulatzen da.
Balutxistango lurrazpiak urre,
ikatz, gas, petrolio eta uranio
erreserbak gordetzen ditu. Aldi
berean, oso kokapen estrategiko-
an dago balutxeen lurra: hidrokar-
buroen bide nagusiak handik iga-
rotzen dira eta 1.000
kilometroko kostaldea du
Pertsiar Golkoko atarian.

iraultza islamikoaren ostean
hainbat aldizkari argitaratu
ziten, baina berehala itxi
ziren. Laguntzarik ez egoteaz
gain, balutxeraren aldeko edo-
zein ekimen zigortua dago.
Aldi berean, gure hizkuntza
jasaten ari den pertsiar eraginak
hango balutxe asko kezkatzen du.

Zailtasunak zailtasun, eleaniztuna
dugu balutxe herria, ez da hala?

Bai horixe! Balutxe askok lauzpa-
bost hizkuntza menderatzen ditu,
baina gehienak analfabetoak dira.
Gurean %80ak ez daki irakurtzen.
Ez da harritzekoa, eskola adineko
haurren erdiak ezin baitu klasera
joan, azpigarapen eta baliabide eko-
nomiko ezagatik.

Lauzpabost hizkuntza?

Bai, denok dakigu balutxeraz;
urdueraz —Pakistango hizkuntza
ofiziala—; askok ingelesez, britaniar
kolonia izan ginelako; pastuneraz,
beraiekin bizi izan garelako mende-
tan, eta milioi batek edo brahvieraz.

Nortzuk dira balutxeak?

Islamabaden (Pakistango hiri-
burua) kontrolpeko Balutxistan,
Pakistango eskualderik handie-
na da (lurraldearen %44), baita
populazio eta garapen maila txi-
kienak dauzkana ere.

Nekazaritza da diru-iturri
nagusia, baina lurraren heren
bat besterik ez da laboragarria.
Gas, petrolio eta ikatz erreserba
erraldoiak izan arren, egur eta
zimaurrez betetzen da energia
beharren %40.

Brahvieraz?

Bai, hemengo antzinako hizkuntzen
azken arrastoa dugu. Ez da indoeu-
roparra, dravidiar familiakoa baizik.
Esate baterako, Mengal balutxe tti-
bukoak brahvieraz mintzo dira beti
euren artean. Balutxera hizkuntza-
rekin ez du zerikusitik.

Eta horiek ere balutxetzat hartzen
dute euren burua?

Gobernua brahvi nazionalismoa
sustatzen saiatu zen garai batean,
balutxeen arteko zatiketa eragitea-
rren. Zorionez, ekimenak ez zuen
inongo arrakastarik izan eta denak
harro daude balutxe izateaz.

Herri bat, hizkuntza bi?
Zergatik ez? M

Babeslea: Euskaltzaindia

Bero-})eroan

Nafarroako hedabideak
diru-laguntzarik gabe

GARAI BATEAN Nafarroako euska-
razko hedabideek 300.000, eta
400.000 euro ere, jaso izan zituzten.
Zifrek goitik behera egin dute.
2008an, 240.000 eurokoa izan zen
laguntza, 300.000 aurreikusita
bazeuden ere. Aurten inor gutxik
sinetsi zezakeena prometitu zuen
Euskarabideako zuzendari Xabier
Azanzak: hasieran esandako
9.567tik 240.000ra igotzea diru-
laguntza. Ez bata eta ez bestea.
Gobernuak diru-laguntza blokeatu
du. Hona Topaguneak bere webgu-
nean (wWww.topagunea.org) idatzita-
ko oharraren zati bat: “Nafarroako
Gobernuak bigarren urtez blokeatu
du euskarazko hedabideontzako

ONINTZA IRURETA

diru-laguntzetarako gordeta zegoen
partida. Euskarabideak uztailean
agindutako 240.000 euroko diru-par-
tida ezerezean gelditu da, Nafarroa-
ko Gobernuaren baitako Institutuak
ez duelako deialdia garaiz argitaratu.
Ez 240.000 eta ezta 9.567 ere, Eus-
karabideak egoera zuzendu ezean,
Nafarroako gizartearen eskariari
erantzunez euskarazko informazioa
lantzen dugun hedabideok ez dugu
euro bakar bat jasoko aurten”.
Xabier Azanzak ondokoak esan
zituen ARGIAk urtarrilean egindako
elkarrizketan: “Iaz krisiaren ondo-
rioz 310.000 euroko aurrekontua
240.000ra jaitsi zen moduan, espe-
ro dezagun, lehenbailehen, gai izan
gaitezela, 9.000koa 300.000ra igo-
tzeko, edo 150.000ra edo
400.000ra. Baina azkar izan dadila

Honelako albisteak egunero irakurtzeko, jaso hari@ DOAN e-postaz:
www.atgia.com/harpidetza_haria.php

TALATAN

AIakrana: esku hartze militarra eragotzi

Azken orduko aldaketarik ez badago, astea bete da pirata somaliarren
talde batek Indikoan Alakrana atun-ontzia bahitu zuela. Bahiketa honek,
2008ko Playa de Bakio-koak bezala, euskal arrantza sektorearen egoera
larria agerrarazten du. Alturako flotan dabiltzan 1.140 arrantzale inguru
etxetik urrun ibili behar dira arrantzan beren 64 ontziekin. Horietatik, 25
atun-ontzi izozkailuetan lan egiten dutenak 629 dira, Alakranan bahituta
dauden 36ak barne. Bahiketa Indikoan gertatu da, Euskal Herritik milaka
kilometrotara, bizitzeko ahal duten tokian egin behar dutelako arrantza,
beste herrialdeetako milaka ontziekin lehiatuz. Bahiketa egin dutenak,
aldiz, gerran eta gosez dagoen herrialde bateko kide dira, Somalia.

Bahiketa hori kudeatzeko ardura dutenek —Espainiako Gobernua—
hainbat gauza eduki beharko lituzkete kontuan. Alakranan familia duten
36 arrantzale daude, eta beren erreskatea lortu behar da modu ahalik eta
garbienean. Senideek eskatu dute erreskatea ez dadila indarrez izan;
edozein interbentzio militar hilgarria suerta liteke denentzat: tripulazioa-
rentzat eta piratentzat. Ondorioz, muturreko egoera horretan, negoziazioa
gailentzen da, eta ordua iritsiz gero, erreskatearen ordainketa. Bizitza
edozeren gainetik dagoela errepikatzeaz nekatzen ez direnak, izan daite-
zela kontsekuente. Ez dezatela jarraitu ETAren beste bahiketa batzuetan
praktikatutako politikarekin, esanez "terroristekin" ez dela negoziatzen.
Zeren eta, kasu honetan, arrantzaleek euren bizitza gal dezakete. Eta
baita “piratek” ere. Euskal politikariek, bahituekin eta familiekin solida-
rioak direla esaten badute, egin dezatela lan bide horretan.

Junie Moari Aw@i

eta azkar banatzeko aukera izan
dezagula, hedabideak ez daitezen
urte osoan dirurik izango den ala ez
jakin gabe egon”.

Urrezko Maskorra
euskaraz azpititulatuta
POZ EDERRA hatrtu dut Lu Chuan
zuzendari txinatarraren City of Life
and Death filma euskaraz ikus daite-
keela irakurri dudanean. Bizi ibili
dira gero Luistxo Fernandez eta Eli
Laztanguren. Beharbada, biziegi,
filma ez da eta estreinatu oraindik...

SOS Veleia taldeak Iruna-Veleiako
auzia argitzearen aldeko manifestua
idatzi du. Hona pasarte bat:

“Behean sinatzen dugun pertsonok
pentsatzen dugu ez dagoela behar
bezala frogatuta grafitoen faltsuta-
suna, eta benetakoak izatea ere lite-
keena dela iritzirik, ondorengoa
eskatzen diegu auzian erabakimena
dutenei: piezek hasierako egoeran
jarraitzen dutela konproba dezate-
la, grafitoen analisi eta ikerketa
zientifiko berriak egitea agin deza-
tela, eta parteekin zerikusirik ez
duten arkeologo entzutetsuek
indusketa kontrolatuak egin ditza-
tela aurrez seinalatutako lekuetan”.

Miguel Sanz Nafarroako
Gobernuko presidenteak 5/ Pafs-en

esanak Gobernuak aurkeztutako

inkesta soziolinguistikoaz: “Ez da

txosten bat, zehaztasun gutxiko
inkesta baizik. Inork ez daki nola
egin den. Gobernuak eskatutako
inkesta soziolinguistikoa da (...)
Legea ez da aldatu behar azterke-
tak hala esaten duelako. UPNk ez
du aldatu nahi, eta ez du nahi
Gobernuan gaiari buruzko iritzi
desberdinak egotea. Azterketan
esanak esan, bi alderdi nagusiak
(UPN eta PSN) hau bezalako gai
garrantzitsuaren inguruan bat eto-
rri behar dira”.

Tanzaniari
urre gorrizko lepokoa
ezarri diote

Anglo-Gold Ashanti korporazio
hegoafrikarrak bere webgunean erakusten
du argazki hau, Geita eskualdeko urre
meategiari dagokiona. Kanadan eta Hego
Afrikan egoitza duten korporazio handiek
hondeatzen dituzte Tanzaniako meatoki
oparoenak, makineria modernoa usatuz eta
10.000 langile enplegatuz. Ondoen
pagatutako beharginon ondoan, beste
milioi erdi omen dabil urre bila egitura
informaletan, beltzean. Halako jarduera

Zer da hobe herrialde batentzat, aberastasun urriko eremu
batean ala oinpean urre gorria tonaka dituen batean egokitu
izana? 43 milioi tanzaniarretako askok hori galdetzen diete
beren buruei: multinazionalak lurpetik altxorra eramaten
ari zaizkie hondakinak bertan utzita.

39.000 MILIOI DOLARREKO ALTXOR
baten gainean datza Tanzania.

Baina Dar es Salaameko gobernuak
ez badizkie behar bezalako baldin-

tzak ezartzen urre gorti hori lurpe-

tik atera eta atzerrira daramatenei,
dagoenekoz munduko herrialderik
txiroenetakoa dena are sakonago
jausiko da miserian.

Lurraldez munduko herrialdeen
zerrendan 27.a den Tanzanian
—Espainiako erresumaren bi halako
zabalera— 43 milioi jende bizi dira,
Nazio Batuen Erakundeak giza
garabepena neurtzeko indizean 153.
daudenak. Hitz batez, buruko eta
urteko 520 dolarreko aberastasuna
kontabilizatzen dutelarik, tanzania-
rrak munduko txiroenetakoak dira.
12-16 milioi herritar bizi da egu-
nean dolar bat baino gutxiagorekin.

Wikipediak eta bestelako iturriek
aipatzen dute independentziaz
geroztik Tanzanian martxan jartita-
ko sistema sasi-sobietarrak —nola-
bait laburtzeko esanda— herrialdea
porrotera eraman zuela, beste oker
frankoren artean baserrietako
herrixkak deseginez, populazioak
kontzentratuz eta nekazaritza tradi-
zionala suntsituz.

1980tik justu alderantzizko boti-
ka errezetatu zaie tanzaniarrei. Ale-
gia, Munduko Bankuaren eta
Nazioarteko Diru Funtsaren estra-
tegiak gordintasun betean: publiko

zen guztiaren pribatizazioa eta met-
katuaren araugabetzea. “Egituren
Egokitzapenerako Programa”
bataiatu zuten botikak ezartzen
zuen, Afrikako beste herrialdeen-
tzako bezala, “Tanzaniaren garape-
na gehiago dagoela loturik mundu
mailako ekonomian bere lekua egi-
tearekin, etxe barruko ekonomian
zentratzearekin baino”.

Hitz lauz esateko, ahaztu ezazue
barneko kontsumoa, industria eta
nekazaritza eta esportatu daukazu-
na, lehengaiak.

Hori meatzaritzan zetrtan mami-
tu den esplikatu berri du Khadija
Sharife idazle eta irakasleak Tanza-
nia’s pot of gold (Tanzaniaren urre
altxorra) artikuluan. The Thinker
aldizkari hegoafrikarrak publikatu
dio, Pambaznka Newsek handitu
diolarik oihartzuna. “Ortzadarra-
ren muturrean irabazi askorik ez
zegoen” dio bigarren tituluan,
horrela konparazioa eginez ingele-
sez aipatzen den mitoarekin, hots,
urrea dagoela gorderik ortzadarra-
ren ertzean... Topatu ezinezko
lekuan, koanto.

45 milioi ontza urre omen datza
Tanzaniako zorupean, denetara
39.000 milioi dolar balio behar
dutenak. Joan deneko bost urtetan
Barrick Gold kanadarraren eta
Anglo-Gold Ashanti hegoafrikarra-
ren artean 2.500 milioiko balioko

ekonomiko erraldoiak oso diru gutxi
lagatzen du Tanzanian bertan, etekin
guztiak atzerrira eramanda. Hondamendi
ekologikoa, ekosistemaren galera eta
sekulako kutsadura geratzen dira
Tanzanian. Zianurotan bakarrik, urtean
8.000 tona baino gehiago isurtzen da
oihan, zelai, erreka eta aintziretan.

metala esportatu omen dute, eta
aldiz bertako gobernuak urteko 22
milioi dolar baino ez du eskuratu,
denetara 110 milioi. Multinaziona-
lek mugitzen duten sosaren eta esta-
tuari lagatzen dioten huskeriaren
arteko proportziorik eza tamaina
horretakoa izan da, hain justu lehen-
gaien prezioa izugarri garestitu den
garaian.

Sharifek, desoreka hau esplika-
tzeko, Tundu Lissu abokatu tanza-
niarrak eta Mark Curtis historialati
britainiarrak egindako ikerketa bate-
ra jo du, non xehatzen baita zein
estrategia darabilten korporazioek
deus edo ia deus ez pagatzeko.

Urrea nire, zianuroa hire

Urre meatzetan ari diren bi korpo-
razio nagusiek, Barrick Goldek eta
Anglo-Gold Ashantik gobernuari
pagatzen dioten kasik bakarra tasa
arruntei dagokiena da. Aldiz, oga-
sun publikoarentzako diru sarrera
oparoa izan beharko lukeen eteki-
nen gaineko zerga —Tanzanian
%30koa— behin ez dute ordaindu.
Adituek kalkulatu dute 1999tik
2003a artean 500 milioi dolarretik
gora galdu zituela Tanzaniak iruzur
horrengatik.

Korporazioek etekinen gaineko
zergarik ez dute ordaintzen... eteki-
nak ez baina galerak omen dauzka-
telako. Nola liteke, ateratzen duten



urre guztiarekin eta urreak gaur egi-
ten duen txistuarekin? Ezin da
jakin. Eta ezin omen da jakin kot-
porazioek gobernuarekin sinatuta
dauzkatelako konfidentzialitate
klausulak, ezinezko egiten dutenak
enpresen kontuetan beste inork
sudurrik sartzea, ez auditoreek eta
ez ogasun publikoak.

Munduko Bankuaren gerizpean
eraikitako legediaren arabera, aska-
tasun osoa dute kasik edozertarako
atzerriko korporazioek Tanzanian.
Bertako enpresen jabe izan daitezke
%100ean. Aldiz, gobernuak ezin du
horien alorretan enpresa publikorik
sortu. Korporazioek nahi adina lan-
gile ekarri dezakete atzerritik eta
nahi beste diru atera herrialdetik.
Gobernuak ez dauka haien diru

kontuak kontrolatzeko mekanismo-
rik eta espreski dauka debekatua
zerga politikan aldaketarik sartzea.
2004an ausartu ziren agintari
tanzaniarrak kontu handiz tasak
pittin bat mugitzen saiatzera, eta
berehala aurkitu zituzten aurrez
aurre meatzarien lobbyak, mundu-
ko finantz erakundeen ordezkarie-
kin elkar hartuta. Hori publikoki
onartua du garai hartan Dar es
Salaamen Industria eta Merkataritza
ministroa zen Basil Mrambak.

Esan behar da gobernuak berak
uko egiten diola urregile erraldoie-
kin sinaturik dauzkan tratuak publi-
katzeari. Multinazionalen indarra-
ren ifrentzua delako bertako
politikarien saldukeria. Iturti askok
kalkulatu dute Tanzaniako estatua-

ren aurrekontuaren %20 ustelkeria-
ren hodietan galtzen dela. Funtzio-
narioek sarri herrialdearentzako
zergak eskuratzen baino berentzako
eskupekoa lortzen xahutzen dituzte
orduak eta ahalak.

Ororen buru, Khadija Sharifek
salatu duenez, “meatzea erauzten
gaurko abiadan jarraitzekotan, hau
da, urteko 1,6 milioi ontza bost mea-
tegi nagusietan (Geita, Tulawaka,
North mara, Bulyanhulu eta Buzwan-
gu) espero behar da Tanzaniako urrea
28 urteren buruan agortzea. Horrek
eraman du Meategietarako Aholkula-
ria esatera urrearen aferan “konpai-
niek panga (matxetea) kirtenetik dau-
katela eta guk aho zorrotzetik”.

Enpresen argudioak alderantziz-
koak dira, noski, Barrickeko boze-
maileak deklaratu duen moduan:
“45 milioi ontza urreri baldin bada-
gokio 39.000 milioi dolattreko altxo-
rra, esan behar da guztia oraindik
lurpean datzala. 45 milioi ontza urre
harkaitzean, zoruan, deus balio ez
dutenak notbaitek aurkitu eta lurra-
i kendu arte”.

Urrearen sukarrak 550.000 langi-
le mugiarazten ditu gehienak enple-
gu informalean, beltzean, eta multi-
nazionalek ez dituzte 10.000 baino
kontratatu. Ordainetan, harrobieta-
ko hondakin mendiak handituz
doaz. Ontza bat urre eskuratzeko
(28 gramo) 79 tona hondakin. Gehi
prozesuan erabiltzen diren merku-
rioa, beruna, zianuroa eta beste.
Zianuro hilgarritik, ontzako bost
kilo. Anglo-Gold Ashantik bakarrik
2008an 2.200 tona zianuro.

Munduan urrea garesti dabil
asteotan. Tanzanian aspalditik. B

Afganistarren tankerako euskaldunak

orrela zioen, ARGIAn, duela aste
gutxiko erreportaje batek: “Quetta
kulturanitza izan daiteke, baina
inolaz ere elkarbizitzaren eredu”.
Eta, testu horretan, Quetta (hiri
hotri Pakistanen egonda ere, afganista-
rrak omen dira nagusi) izenaren ordez
Euskal Herria idatziko bagenu? Izan
ere, bertakoen artean egon badago erro-
tikako ezberdintasun ugari: espainiar
kulturakoak, frantziar kulturakoak eta
euskal kulturakoak batetik, gehi gurera
iristen ari zaizkigun etorkinak, bestetik.
Badugu, beraz, aniztasun kulturala.
Baina, elkarbizitzarik?

Ezezkotan nago, ezberdina den guz-
tia onartzea zaila zaigulako eta ezberdin
pentsatzen dutenak norberaren “egia
propio”ra erakartzen saiatzen garelako,
beste izaera horien zilegitasunaz jabetu
gabe. Eta beste horiek gutako bat bihur-
tzeko ahalegin horietan porrot eginez
gero, “egoskor horiek” etsaitzat jo ohi
ditugu. Beste herrialde batzuetan, oste-
ra, malguagoak dira.

Gure ezaugarri kultural horren isla
EAEko azken hauteskundeetan antze-

Batasuna + Hamaika Bat batuketaren ara-
bera, enbor bereko batugai horien artean
gainditu ezinezko ezberdintasunak dau-
delako. Letra-zopa hori ez da logikoa.
Zenbait diferentzi ideologiko egonda ere,
halakoak gaindituko lituzkeen oinarrizko
batasun bat behar da, batez ere abertzale-
tasunari aurre egiteko asmotan elkartu
direnen aurrean. Baina, indar politiko
horiek duten elkarri ulertzeko ezintasuna
ez da beti ideologikoa; gakoa, arestian
esandako gure zurruntasun kulturalean
datza: gu geu erabat bezalakoa ez dena
etsaitzat jotzera garamatza.

Hasierako erreportajera itzuliz, pentsa-
tzekoa da Quettan dagoen egoerara
hemen ez garela iritsiko: “Talde ezberdi-
nen arteko tiroketak, bazarreko postueta-
ko eztandak, hilketa selektiboak eta bahi-
ketak dira egunerokotasunaren
taupadak”. Baina, Euskal Herria desage-

Eusleal Herri abertzale batekin amesten duten herritar asko ez

: : ziren jabetzen espainiar sentitzen diren hurkoek agintea hartzeko
man da. Euskal nazionalista edo abertza- ) B = agines

le askok ezin zuten pentsatu alderdi
espainiarren bat Jaurlaritza hartzera irits
zitekeenik, hori gauzatu denean harri eta
zur geldituz. Alegia, Euskal Herri aber-

zuten posibilitate errealaz (...). Ametsak errealitatetzat hartuta,

herritar ez-abertzale —ezberdin— horien existentziari eta indarrari

uko egiten zieten. Zurruntasun kulturala, norberaren ideickin bat

tzale batekin amesten duten herritar asko
ez ziren jabetzen espainiar sentitzen
diren hurkoek agintea hartzeko zuten
posibilitate errealaz; mehatxu gogaikarri
hori gogor arbuiatzen zuten. Alegia,
ametsak errealitatetzat hartuta, herritar
ez-abertzale —ezberdin— horien existen-
tziari eta indarrari uko egiten zieten.
Zurruntasun kulturala, norberaren ideie-
kin bat ez datorren begi-bistako errealita-
tea ukatzeraino iristen dena.

Izan ere, politikan behin eta berriz
antzematen da ezberdina denaren aurrean
dugun errefus itsu hoti; adibidez, abertza-
le eta espainiar sentitzen direnen artekoa.
Areago, hain dago sartuta zurruntasun
hori gurean, non abertzaletasuna parteka-
tzen dutenak ere etsaituta dauden elkarre-
kin. Hortaz, abertzaletasunaren indarra
| ezin da ulettu EAJ] + Aralar + EA +

ez datorren l)egi—l)istaleo errealitatea ukatzeraino iristen dena

rrarazteko ez dago halakoren beharrik
ere; horretarako nahikoa da-eta “ahaide
politiko”en arteko ezintasuna elkarti uler-
tzeko. Gu geu erabat bezalakoa ez dena
etsaitzat jotzeak herri bezala desagertzera
garamatza.

Euskal Herrian dugun aniztasunari
erreparatuta, soilik ezberdintasunak onar-
tuta izango zaigu posible egitasmo politi-
ko bat eraikitzea, non gehiengo zabal
batentzako lekua egongo den. Hasteko
eta gutxienez, euskal nazionalista edo
abertzaleengandik abiatuta. M

Jolastoky
jatetxea

Afaria 2 lagunentzat

Makalen storbidea 24, Neguri
Getxo, BIZKAIA

www.restaurantejolastoki.com

Ardibidez

2 mahai jolas opari

www.argia.com/denda

Munduko
ipuinak

www.argia.com/denda

Ondarre

